
ZOZOAK BELEARI

Bai, badik alde onik artikuluak aldez aurretik idatzi

beharrak, diferituan alegia, tupper erara nahieran

baliatzeko. Gaurkoa testigu: sanbartolomeetan

argitaratuko omen, baina, BArrENeko langileen

udako oporrak tarteko, guk uztailean idatzi be-

har. Horrela , ezin egun-eguneko albisteei heldu.

Eta egunotako batek zinez ematen duela gaia!:

argazkian, zinema-aretoan bezala patxada ede-

rrean eserita, freskagarriak eskuan, israeldar ba-

tzuk Gazako palestinarrei bonbak nola jaurtitzen

dizkieten begira. Gerra ere espektakulu! Ileak laztu

zizkidak imajinak, barrenak erabat nahasi.

Umoretik jotzea hobe, bai, Angel, infernuari begiak

itxita, lipar batez bada ere.

Euskal ponte-izen berrien kontuarekin hatorkit. Polita Milloiko amama-

ren pasadizo hori. Nik Getariako bat dakarkiat.

Ez zegok esan beharrik orduko izenak bestelakoak zirela. Gogoratzen

nauk umetan, oso inguru hurbilean, honelakoak nituela: Eutimio, Leoka-

dio, Hipolito, Kirino…; auzoan bagenian Leona izeneko amona bat ere

(itxura ere halakoa zian!). Apaiza ere ez zuan libratzen:  Telesforo. Izen ho-

riek, gainera, ahoskera medio, itxuraldatu egiten zituan: Sinforiano > Xin-

puri, Prudentzio > Prontxio, Genoveva > Kenobeba…

Senar-emazteak zituan Urbano eta Genoveva. Txipristina bezain errea

lehena, eta herrena endemas; tramana agintzaile petoa bigarrena. 

Behin, lagunartetik bueltan, ordu txikitan, hor non datorren Urbano

etxera, begiak txiki, herrena handi eta burua arin. Portaleko atea ezin ire-

ki; ezin asmatu giltza sarrailan sartzen. Dedio! Albora jo, eta kalearen bes-

te aldetik —bost axola auzokoak—, hor non hasten den txilioka:

-Kenobeba!, Kenobeba!

Balkoitxoa ireki, gixonari erdeinuz begiratu eta eskuak tinko aldaketan:

-Zeu zatoz edanda, eta neri “ke no beba” , “ke no beba” esanez ari

zara marruka? Ez duzu lotsarik!

Ondo pentsatzen hasita, Andres,

bajaukak alde onik idatziok jendeak

irakurri baino dexente lehe-

nago idazteak. Balei-

kek jaietako ale

hau atera orduko

Elgoibarko pre-

soak etxean

egotea. Ailedi!

Edota Cristina es-

petxean egotea edo gu

biotako bat lehendakarigai

izatea. Kontua dok hur-hurre-

ko gaietatik libre geratzen garela,

aukera ederrean.

Aurrekoan lez, oraingoan be denbora zehatzen gainetik libre

bizi den umoreari helduko jeutsat, irakurleek eskertu be egingo

deuskuen ziurtasunez. Euskal izendegiaz jardungo joat. Hara!  

Frankismoaren azken urteetan euskal izenen errebolta izan zuan,

eta izendegia arakatuz egiten hasi gintuazan lehen hormako egute-

giari begiratuz egiten zena: San Paskasio egunean jaioz gero, Pas-

kasio izango zuan semea, erremedio barik, edo Paskasia alaba. Bi-

loba jaio, neska izan, egutegira begiratu eta han Sandalio agertzen.

Zein uste dok izan zela amamaren erreakzioa? – Sandalia ez behin-

tzat; jarri neurea, Joxepa. 

Iritsi zuan aldaketa, bai. Aitor, Zigor, Amaia edo Nerea zituan

1972 hartan nire Eibarko ikastolako ikasleen izenik gehienak. Bost

Aitor gela berean, txo!

Han, Milloin, auzoko amuma Ixidra ez zuan erraz ohitu izen be-

rriotara. Semeak familia izan eta jendeak galdetu: 

- Zer izen ipini deutsozue, ba? 

- Gaurko izenekin zabiz? Ez nago ziur, baina Haxie dala uste dot.

- Baita zereko Haxie!-tartekatu dok semea. - Asier, ama, Asier!

Emea be etorri zuan handik urte eta erdira eta arazoak berriro: 

- Izena dinozu? Nire belarrirako lehengoa bera orain be: Haxie.

Ez joan erraz ikasi Aitziber esaten.

Anjel
Ugarteburu

Andres
Alberdi

“Denbora zehatzen gainetik libre, 

euskal izendegiaz jardungo joat oraingoan”

“Gogoratzen nauk umetan, oso inguru hurbilean,

honelakoak nituela: Eutimio, Leokadio...”

E-posta: barren@elgoibarkoizarra.com

Publizitatea: � 943 743 704

E-posta: barren.publi@elgoibarkoizarra.com

BARRENek bere gain hartzen du espazio

arazoengatik iragarkiak lekuz aldatzeko

eskubidea. BARRENek ez du bere gain

hartzen NIRE TXANDA, ZOZOAK BELEARI eta

ESKUTITZAK ataletan adierazitakoen

erantzukizunik. 

KOOrDINATZAILEAK Ainhoa Andonegi
KAZETArIAK Ainhoa Andonegi, Asier Orbea,
Ainara Argoitia  HIZKUNTZA ArDUrADUNA

Ainara Argoitia PUBLIZITATEA Leire rubio
MAKETATZAILEA Zaloa Arnaiz   ATArI DIGITALEKO

ArLO TEKNIKOArEN ArDUrADUNA Aitor Lauzirika
ADMINISTrArIAK Amaia Arrizabalaga, Nerea
Osoro KOLABOrATZAILEAK Andres Alberdi,
Angel Ugarteburu, Noemi Otegi, Ainara
Sedano, Jairo Berbel, Joanes rodriguez,
Maialen Arnedo, Ainhoa Lendinez, Iñigo
Lariz, Jose Luis Azpillaga, Amaia Larrañaga,
Danele Sarriugarte, Mikel Olaizola, Esti
Gonzalez, Miren Vives, Maitane Mendikute,
Janire Elordi INPrIMATEGIA Gertu Koop. E.
TIrADA 4.860 ale LEGE GOrDAILUA SS-
1.038/92 ISSN 1139-1855  

Argitaratzailea: 

Laguntzaileak:

GUTUNAK

Eskerrik asko! 

Ikasturtea bukatu da Elgoibar haurreskolan,

eta gutako asko urduri gaude datorren ikastur-

tera begira: ikastetxe berriak, haur eta guraso

talde berriak, eta nola ez, irakasle berriak. Pozik

eta penaz begiratzen diogu opor osteko buelta-

ri.

Pozik, gure seme-alabak hazten doazela

dakusagulako eta etapa berri baten hasieran

gaudelako, baina pena handiz azken ikasturte

hauetan bizitako guztiak atzean utziko ditugula-

ko.

Gure txikiak non eta norekin utzi pentsatzen

hasi ginenean batzuk oso argi genuen, eta bes-

te batzuek ez horrenbeste. Baina orain, ikastur-

tea amaitu denean, gu guztion sentsazioa da

merezi izan duela.

Elgoibar Haurreskolan hezitzaile talde bat

baino gehiago familiaren luzapen bat aurkitu du-

gu, gure haurrak hazten eta hezten lagundu di-

gun profesional talde bikaina. Beste behin era-

kutsi digute denok goazela lanera soldata baten

truke, baina gauzak tentuz eta mimoz egin dai-

tezkeela, eta eurek hala egiten dute.

Hemendik gure esker on publikoa Elgoibar

Haurreskola osatzen duzuen hezitzaile talde bi-

kain osoari, baina batez ere, Miren, Susana,

Ainhoa eta Mariluri. Plazer bat! 

Guraso eta aiton-amona talde bat €

Jaixetan ere ‘Gure Esku Dago’

Gure Esku Dagoren jaixetako zapixak 2 eu-

rotan izango dittuzue salgai herriko tabernetan,

eta baitta Malako jai batzordearen txosnan ere.

Betalde, zuek bidalitako argazkixak Mue-

bles Anton dendan ikusteko aukeria izango du-

zue jaixetan, abuztuaren 25, 29 eta 31n izan

ezik.

Eskerrik asko, eta ondo pasa jaixetan!

Elgoibarko Gure Esku Dago €

Palestina 

Uztailaren 23an Espainiako Auzitegi Konsti-

tuzionalak atzera bota zuen Arnaldo Otegi eta

Bateragune auziko gainontzeko auzipetuen ba-

bes helegitea, eta hurrengo egunean Palestina-

ren egoeraren inguruko hitzaldia izan genuen

Kultur Etxean, Arnaldo Askatu herri ekimenak

antolatuta. 

Hitzaldi gela jendez lepo bete zen, eta herri-

tarrek interes biziz jarraitu zituzten Koldo Sagas-

ti eta Javi Dominguez adituen azalpenak. Tes-

tuinguru historikoa laburbildu eta Palestinar he-

rriaren egoera eta bizi duten bortxa lazgarriaren

berri eman ziguten bikain jantziriko aurkezpen

batez lagunduta.

Mainstreamean erabiltzen diren gatazka ar-

matu eta aldebiko enfrentamendu kontzeptuak

arbuiatu zituzten bertan gertatzen den garbike-

ta etniko eta suntsiketa sistematikoaren berri

emateko. Israelgo Gobernuak duela urte asko

planifikatutako ibilbide orri bat gauzatzen ari da

herri palestinarra desagertarazteko. Horretara-

ko, eraso armatuez gain, hilketak, atxiloketak,

baliabide eta lurren lapurketak, kontrol militar

eta polizialak eta palestinarren egunerokotasu-

nean efektu larria daukaten apartheid neurriak

ezartzen ditu, Nazio Batuen ebazpenei muzin

eginez. Era berean, lotsagarria  da Europako

Batasunaren eta bertako gobernuen  jarrera,

Estatu Batuen eta Israelen gerizpean manten-

duz beraien burua.

Herritarrok Palestinar herriari gure elkartasu-

na adierazteko erabili dezakegun aukera baka-

rrenetakoa protesta mugimenduekin bat egin

eta bakoitzak ahal duen neurrian BDZ mugi-

menduaz bat egitea litzateke. BDZk, bere hiz-

kiek adierazten duten legez, Israeleko Gober-

nuaren jarrera laguntzen duten ordezkariekiko

boikota, desinbertsioa eta zigorra bultzatzen du.

Arnaldo Askatu Herri Ekimena €

*
BArrENek ez du bere gain hartzen IrITZIA eta ESKUTITZAK ataletan adierazitakoen erantzukizunik.
Eskutitzak ondo identifikatuta egon behar dira. Ez ahaztu izen-abizenak, NAN eta telefonoa jartzea. Bidali
helbide honetara: barren@elgoibarkoizarra.com.

Abuztuaren 28an jaietako argazkiz

osatutako ale berezia jasoko duzue.

Ondo pasa sanbartolomeetan! 

OHARRA

JAIAK

Amaia Txurruka

Iritsi dira sanbartolomeak, ondo pasatzeko eta gozatzeko egunak, eta horretarako hainbat eta hainbat ekintza anto-
latu dituzte Udalak eta herriko eragileek. 171.000 euroko aurrekontua izango dute aurtengo jaiek, aurreko urteetan
baino aurrekontu handiagoa, eta azken urteetan kendutako ekintza batzuk berreskuratuko dituzte. Amaia Txurruka
kultura zinegotziak eman ditu jaiei buruzko xehetasunak. 

“Arduraz, baina ondo pasatu eta 
disfrutatzeko intentzio osoz biziko
ditut aurtengo sanbartolomeak”

KULTURA ZINEGOTZIA

Saiatu dira aurten ere Elgoibarko Udala eta Malako jai batzordea gaur arte nork bere aldetik antolatu ohi zituzten ekintza
guztiak egitarau bakar batean batzen, baina beste behin ere ez dute akordiorik lortu. Azkeneko unera arte ibili dira nego-
ziazioetan, baina bilerek ez dute emaitzarik eman, eta beste urtebetez bi egitarau izango dira sanbartolomeetan: ofiziala,
Udalak atera ohi duena, eta Malako jai batzordearena. Bi aldeak batu ditugu elkarrizketa formatoko erreportaje honetan.

Azken urteekin alderatuta, aurrekontua han-

diagoa da aurtengo jaietan. 

2013an 140.000 euro ingurukoa izan zen,

eta aurten 171.000 bat euro erabili ditugu

egitaraua prestatzeko. Egoera ekonomikoa

medio, 2008tik murrizketak egin behar izan

ditugu Udalaren aurrekontua kontrolpean

edukitzeko. Horretarako kendu behar izan

genituen ekintza batzuk berreskuratzeko

moduan gaude gaur egun, eta egokia irudi-

tu zaigu. Gazteek, adibidez, kontzertuei ga-

rrantzia berezia ematen diete eta aurten, az-

ken urteetan baino gehiago gozatzeko au-

kera izango dute, Gatibu, Gose eta Belako-

rekin. Su artifizialen nostalgikoentzat ere,

suzko eta argizko ikuskizuna antolatu dugu

parrokiako fatxadan, eta aurten Euskadiko

Limousin Ganadu Txapelketa ere izango du-

gu. Horrek ere aurrekontua apur bat igo du.

Zeintzuk dira aurtengo egitarauan nabar-

mentzeko ekintzak?

Ohikoa den herritarren inplikazioaz gain, goi

mailako hiru euskal talderen kontzertuak na-

barmendu behar dira batetik. Bestalde,

Euskadiko Limousin ganadu txapelketa, su,

argi eta musika ikuskizuna, Atlantes kale ani-

mazioa eta Brincadeira  perkusio taldearen

kalejira,  Candore ikuskizuna… 

Txupinazo historikoa izango dugu aurten,

herriko historialariekin. 

2007an aldaketa bat egin genuen txupina

botatzeko ekitaldian. Herritarren inplikazioa,

ekarpena eta lanaren bitartez Elgoibarrek ja-

sotzen dituen onurak eskertzeko eta gorai-

patzeko modu bikaina da. Aurten, Elgoibar-

ko iraganera gerturatu gaituzten bost herritar

eta lagun izango ditugu protagonista: Julen

Zabaleta, Karmelo Urdangarin, Pello Arrieta,

Koldo Lizarralde eta Javier Elorza.

Herritarrek hartu al dute parte Kultura Sailak

egitaraua osatzeko egin duen deialdian?

Kultura Sailarekin elkarlanean eragile askok

egiten dute lan jaiak antolatzeko, bakarka

zein taldeka. Programa ikusi besterik ez da-

go. 70 ekintzetatik 46 herritarrek antolatu

eta lantzen dituzte Udalarekin elkarlanean,

gainerako herritarrek disfrutatzeko. Ez da

deialdi baten emaitza; urteetan zehar herrita-

rrekin egindako lanarena baizik. Kultura Sai-

lera heltzen diren iradokizunak ere kontuan

hartzen dira.

Koadrilei txaranga osatzeko aukera eskaini

zitzaien iaz 400 euroren truke. Aurten ez du-

gu horrelakorik ikusi. Ez zuen arrakastarik

izan ekimen horrek?

Ez genuen lortu eta aurten ez gera saiatu.

Pauso batzuk eman ditugu gazteekin, elkar-

lanean beraien eguna antolatzeko asmotan,

baina saiakera honek ez du aurrera egin.

Hala ere, elkarlana badagoela iruditzen zait.

Idi-probak berreskuratu zenituzten iaz, eta

aurten, probalekua ere izango du ekintza

horrek. 42.000 euroko aurrekontua izan du

lurzoru hori jartzeak. Zer dela-eta erabaki

duzue inbertsio hori egitea urtean behin era-

biliko den gune batean?

Nork dio urtean behin bakarrik erabiliko de-

la? Ez da hori Udalaren asmoa.

Iaz segurtasun neurri bereziak ikusi genituen

sokamuturrean. Aurtengorako zein asmo

dauka Udalak? 

Segurtasun neurriak iazko berberak izango

dira. Legedia gero eta zorrotzagoa da ikus-

kizun mota guztietan. Guk neurri bereziak

ezartzeaz gain, herritarrei ere dei berezia

egiten diegu denon artean jaietan disfruta-

tu dezagun, arduraz jokatuz eta antolakun-

tza arduretan edo jaietan lanean dabiltzanei

lagunduz. Udal brigadako langileak, udal-

tzainak, Gurutze Gorrikoak... Hauei lagun-

tzea da segurtasun neurririk emankorrena.

Aurten ere ibili zarete Malako Jai Batzorde-

arekin harremanetan jaiak elkarrekin anto-

latzeko, baina ez duzue akordiorik lortu.

Zein zen Gune Askeko ekintzak egitarau

ofizialean sartzeko baldintza?

Udalak ez dio inolako baldintzarik jarri ekin-

tzak egitarau ofizialean sartzeko. Jaiak

Udalak antolatzen ditu, eta Malako Jai Ba-

tzordeak, beraien esanetan, jai alternatibo-

ak eta Gune Askea kudeatzen ditu. Herriko

beste eragile asko inplikatzen dira jaietan

eta inork ez dio Udalari inoiz baldintzarik ja-

rri programazio ofizialean agertzeko. Uda-

laren proposamena, gure zerbitzuak es-

kaintzeaz gain,  Maalan antolatzen diren

ekintzetan laguntzea eta beraien progra-

mazioa Udalaren programazio ofizialean

agertzea izan da.

Zein izan da Malako Jai Batzordearekin

akordiorik ez lortzeko arrazoia?

Euren eskaera ez datorrela bat gure propo-

samenarekin. Agur bat gehitzea eskatzen

dute egitarauan, eta aipatu dudan arrazoia-

rengatik, –elkarte eta eragile asko dira, pro-

tagonismorik eskatu gabe,  jaietan lanean

aritzen direnak herritarrek jaietan gozatu

dezaten– ez zaigu egokia iruditzen Malako

Jai Batzordearen eskaera.

Malako Jai Batzordeak jasotzen al du diru-

laguntzarik Udaletik sanbartolomeetako

ekintzak antolatzeko?

Dirutan ez. Beraiek erabaki dute diru publi-

korik ez dutela kudeatu nahi eta horregatik,

ez dute diru eskaerarik egiten. Maalako gu-

nea eta honek dituen azpiegiturak beraien-

gan uztea adibidez laguntzeko modu apro-

posa da. Beharrezkoak dituzten  materialak

ere lagatzen dizkiegu, eta kontzertuetarako

argi-indarra eta ura ere gure kontu izaten

dira. Gazteen eguneko kontzertua Maalan

izango da aurten ere. Jaiei eta herritarrei

egiten dieten ekarpena aipagarria da, eta

eskertu beharrekoa.

Gazteen Eguneko bazkaria Kalegoen pla-

zan izango da aurten. Zer dela-eta aldake-

ta hori? 

Urtetik urtera beharrak eta egoerak des-

berdinak dira. Adibidez, aurten idi-probek

federazioaren araudia bete behar dute, eta

Sigmako aparkalekua gaueko probetarako

egokitu beharra dago.  Gazteek, gainera,

nahiago dute plazan egin, eta gure aldetik

ez dago arazorik; primeran! Horretarako

aukera badago, eta egokia iruditu zaigu.

Datorren urtean izango dira Udal Hautes-

kundeak, eta aurtengoak izan daitezke Kul-

tura zinegotzi bezala zure azken sanbarto-

lomeak. Nola biziko dituzu? 

Auskalo zer gertatuko den datorren urtean.

Arduraz, baina ondo pasatu eta disfrutatze-

ko intentzio osoz biziko ditut aurtengo san-

bartolomeak.

Ainhoa Andonegi

“Herritarrei dei 

berezia egiten

diegu denon 

artean jaietan 

disfrutatu dezagun”

E
lkartasuna, elkarlana eta parte-hartzea dira Malako Jai Ba-

tzordearen oinarriak, eta hiru kontzeptu horietan oinarrituta

antolatu dituzte aurten ere Gune Askeko jaiak. Elkarlanaren

bidetik, Udalarekin “harremanak leuntzeko” ahalegina egin dute az-

ken urteotan, baina aurten ere ez dute akordiorik lortu, eta berriz

ere, egitarau ofizialetik kanpora geratu da Gune Askea. 

Elkarlanerako ahalegin hori ez da berria, saiakera asko egon baiti-

ra. Bi alderdiek erakutsi dute elkarlanerako asmoa, eta aspaldi ha-

si ziren horretarako pausoak ematen, baina azken lau urteotan ha-

rremana gehiago estutu dela uste dute Maalako Jai Batzordeko ki-

deek, bereziki, erreka jaitsiera berreskuratu zutenetik: “Erreka jai-

tsierak izan zuen arrakasta ikusita, ekintza hori egitarau ofizialean

sartzeko proposamena egin zigun Udalak, baina gure ustez, ekin-

tza bakarra sartzeak ez zeukan zentzurik”. Hortaz, Malako Jai Ba-

tzordeak hiru baldintza eskatu zizkion Udalari: egitarau osoa sar-

tzea programan, Maalako gunean ekintzaren bat antolatzea eta

Udalaren egitarauan orri bat eskaintzea idatzi bat argitaratzeko.

“Antza denez, idatzi horrekin ez dator bat Udala, eta ez dute gure

proposamena onartu”. Hala ere, begi onez ikusten dute Gazteen

Eguneko kontzertua Maalan izatea, eta oso pozik agertu dira baita

ere Gazteen Eguneko bazkaria Kalegoen plazan egiteko baimena

eman dietelako: “Sigman ezkutuan geratzen ginen, herritik aparte.

Plaza askoz leku hobea iruditzen zaigu”. Udalarekin harremanak

hobetuz doaz, baina ekintza guztiak egitarau berean sartuko bali-

ra, herritarrentzat askoz hobea izango litzatekeela uste dute. Izan

ere, Gazteen Egunean Gune Askeko eta egitarau ofizialeko hainbat

ekintza ordu berean egiten dira, eta herritarrek aukeratu egin behar

izaten dute batera edo bestera joan. 

Gune Askeko egitarauak 6.000-7.000 euroko aurrekontua

dauka, eta txosnetatik ateratako diruarekin finantzatzen dute. Uda-

la diru-laguntzak emateko prest azaldu izan da, baina Malako Jai

Batzordeak ez du diru publikorik nahi: “Jaiak elkartasunetik uler-

tzen ditugu, eta Gune Askean parte hartzen duten musika taldeek

ez digute euren katxé guztia kobratzen. Ezingo genuke musika tal-

de bati sekulako dirutza ordaindu Udalak emandako diruarekin eta

beste bati ez”. 

Txiki Eguna eta Gazteen Eguna
Egitaraua ez da asko aldatzen urte batetik bestera, eta ekintza

batzuk urtero errepikatzen dira. Preso eta iheslarien aldeko bazka-

ria eta horren ondorengo kantaldia, Txiki Eguneko dantzaldia, eta

Gazteen Eguneko ekintzak dira horren adibide. Azken urteotan in-

dar berezia hartu du Gazteen Egunak Gune Askean, bereziki, koa-

drilen arteko elkarlanari esker antolatzen dutelako eguna. Balorazio

positiboa egin zuten, eta aurten ere bide beretik etorriko da Gazte-

en Eguna. 

Eta Gune Askearen arrakastak aipatzen hasita, ezin dugu Txiki

Eguneko dantzaldia ahaztu. Elgoibar dantzan jartzen dute Txiki

Egunean: “Elgoibartarrak bereziak gara eta dantzaldi hori plazan

balitz, inork ez luke dantzarik egingo. Maalako parkea oso apropo-

sa da horretarako”. 

Malako Jai Batzordeak, bestalde, gune bat eskaini nahi izaten

die herriko musikariei, eta aurten ere Dardara edota Bizartegiaren

kontzertuak entzuteko aukera egongo da. 

Bospasei lagunek osatzen dute gaur Jai Batzordea, baina ate-

ak zabalik dituzte. Herriko eragile eta norbanakoak animatu nahi di-

tuzte antolakuntza lanetara, sinisten dutelako elkarlanean ekintzak

hobeto irteten direla. 

Elkartasuna, elkarlana eta 
parte-hartzea maalako Gune Askean

23, zAPAtuA

Preso eta iheslarien aldeko bazkaria.

Eguerdi aldean, Maalako parkean.

Ondoren, kantaldia Iñaki

Labakarekin. 

24, DOmEkA

Kale antzerkia arratsaldean.

23:00 Bizartegia 

25, AstElEHEnA

19:00 Dantzaldia Triki ta Ke

taldearekin. 

27, EGuAztEnA

Erreka garbitzea goizean.

Ondoren, bazkaria

Segidan, trikitilariak

29, bARixAkuA

12:00 Bazkariaren prestaketa

Kalegoen plazan.

14:30 Bazkaria 

Kalegoen plazan.

17:30 Erreka jaitsiera

20:00 Poteo jolasak Giza

Eskubideen parkean hasita.

22:00 Sari banaketa

00:00 Zaku lasterketa Kalegoen

plazatik Maalara

30, zAPAtuA

20:00 Kalejira Motxaila Band

taldearekin.

23:00 Kontzertua Dardara

taldearekin. 

E  G  I  T  A  R  A  U  A

Itziar Ibabe, Iñaki Bengoetxea eta Itsaso Alguacil Malako Jai Batzordeko kideak. 

E
lgoibartar gehienentzat udaletxeko

balkoitik txupina zerurantz bota eta

eztanda egiten duenean hasiko dira

jaiak, baina Gazte Asanbladako kideentzat

aspaldi hasi ziren sanbartolomeak. Ekaina

aldera hasi ziren Gaztetxean bilerak egiten,

Gazteen Eguna koadrilen artean antola-

tzeko. Iaz hasi ziren koadrilen artean anto-

lakuntzako ardurak banatzen, eta aurten

bide beretik prestatu dute egitaraua. De-

non artean antolatuta gauzak hobeto irte-

ten direla adierazi dute Gazte Asanblada-

ko kideek, eta prestakuntza lan horiek

gazteen arteko harremanak estutzeko ba-

lio dutela uste dute. 

Eta elkarlanak partaidetza dakar be-

rarekin, eta partaidetzak, ideiak. Ideia

horietatik etorri dira, hain zuzen ere, hain-

bat berrikuntza aurtengo Gazteen Egu-

nerako. Abuztuaren 29an izango da

Gazteen Eguna Gune Askean ere, eta

azken urteetako ohiturari jarraituz, erreka

jaitsiera izango da ekintzetako bat. Ho-

rretarako, Usuatik Maala bitarteko ibai

tartea garbituko dute. Hilaren 27rako ja-

rri dute hitzordua, eta azken urteetan

garbiketa lanek hartu duten garrantziaz

ohartuta, jai-egun berezia prestatu dute

aurten ekitaldi horren bueltan. Goizean

egingo dituzte ibai-garbitze lanak, ondo-

ren bazkaldu egingo dute denek elkarre-

kin, eta arratsalderako moda desfilea

prestatu dute, Gazteen Eguneko kami-

setak aurkezteko. Aurtengo kamisetak

bereziak izango dira, Eneko Iturbe jantzi

diseinatzaile elgoibartarrak diseinatu di-

tuelako, eta “merezi duen tartea” eskaini

nahi izan diete diseinuzko kamisetei.

Eguna borobiltzeko, kontzerturen bat

egongo da gauean. Herritar batzuek

jaiak motzak direla pentsatuko dute aka-

so, baina ikusten denez gazteek badute

gehiagorako indarra, eta atseden egune-

an ere, festa antolatu dute. 

Baina berrikuntzarik nabarmenena

Gazteen Eguneko bazkariaren kokalekua

izango da: Gazteen Eguneko bazkaria

Kalegoen plazan egingo dute aurten. Ur-

tero eskatu izan diote horretarako bai-

mena  Udalari, baina orain arte ezetza ja-

so izan dute beti. Aurten, ordea, baime-

na eman diete, eta “oso pozik” daude

gazteak. Maalan egin zuten bazkaria le-

henengo urtean, baina txiki geratu zi-

tzaien gunea, eta Sigmako aparkalekuan

egin izan dute ondorengoetan. Aurten

plaza hartuko dute gazteek. Kalegoen

plaza eta Maala elkarlotzeko ekintzak

prestatu dituzte, eta herriko erdigunean

zehar ibiliko dira egun osoan, bazterrak

gaztetzen. 

Gazteek gazteekin eta gazteentzat

eginiko eguna izango da Gazteen Eguna.

Iaz 400 bat gazte batu ziren, eta aurten

ere hala izatea espero dute antolatzaile-

ek. Adin eta ideologia desberdinetako

gazteak batzea lortu du Gune Askeko

Gazte Egunak, eta gazte sentitzen den

oro gonbidatu dute parte hartzera. 

Aitor Guisasola, Patricia Rescalvo, Joanes Rodriguez eta Nora Hadi Gazte Eguneko antolakuntzako kideak. 

Gazteak plazara

ZAHARRAK BERRI

Erretratu zaharra

1970
Goiko erretratu zaharrak herritar batek ekarri dizkigu. 1970. urte inguruan aterata daude biak, San Bartolome jaietan. Garai hartan

ohikoak ziren horrelako fondoak erabiliz erretratuak ateratzen zituzten argazkilariak jaietan, eta jende askok ateratzen zituen erretra-

tuak. Argazki hau Kultur Etxe aurrean aterata dago. Lehenengo argazkian Luis Mari Perea, Maite Elkoro-Iribe eta Josean Eugi azaltzen

dira. Bigarrengoan, aldiz, Luis Mari Perea eta Ignacio Mari Andonegi. 

P. M. Urruzuno kalea, 6 behea - Elgoibar
943 743 140 - rosapf@telefonica.net(

Gure komunitateko estatutuek diote lokal-jabeek ez dutela portaleko gastuak
ordaindu beharrik, ez dutelako portalera sarbiderik. Jakin nahiko nuke klausula
horrek ohiko gastuei nahiz ezohiko gastuei eragiten dien.

Oinarrizko printzipio gisa, betebeharretatik salbuesteko klausulak Estatuetan jaso dai-
tezke, baina neurri murriztaile gisa interpretatu behar dira beti, zerbitzu eta elementu komunen mante-
nuan komunitate horretako jabe guztiek parte hartu behar dutela dioen Jabetza Horizontalaren Legean
jasotako oinarrizko arauaren salbuespena direlako.

Zure kasuan, lokal-jabeak portaleko gastuak ordaintzetik salbuesten dituen klausula horrek ohiko
gastuei nahiz ezohikoei eragiten die.

GOMENDIOA: Jabeen batzarrak estatutuak egitea adostu dezake ez dauden kasuetan eta
zenbait kontu arautzea beharrezkoa denetan. Estatutu horiek, behin idatzi ostean, Jabetza-
erregistroan erregistratu beharko dira.

ROSA Mª PINTADO: Etxaldeen Administraziorako-Gradu ikasketen arduraduna

Alcala de Henareseko Unibertsitatean, eta Gipuzkoa, Bizkaia eta Arabako, Errioxako

eta Kantabriako ikastetxeetan. Zuzenbidean lizentziatua. Kolegiatu zenbakia: 749

1966
Alboan duzuen argazkia 1966ko sanbarto-

lomeetakoa da. Parrokia atzeko bolatokian

aterata dago argazkia. Mutiko koadrila hori

umore onez eta pozik ageri da, herriko jaiak

ospatzeko gogoz. 

Goian, zutik: Juan Barrenetxea eta Ignacio

Mari Andonegi. 

Bigarren ilaran: Alfonso Guillo eta Jose Luis

Mujika.

Hirugarren ilaran, jarlekuan eserita: Luis

Mari Perea, Jose Antonio Eugi eta Jose Anto-

nio Galdos.

Lurrean, eserita: Enrique Iriondo+, Angel

Etxabe eta Jean Paul Azulgarai (=). 

I N M O B I L I A R I A

www.inmoarbe loa@euskalnet.net

Jai zoriontsuak!

San Frantzisko, 34

Tel.: 943 74 84 27

JAIAK

‘Pitxirri’gogoan

G
iza Eskubideen parkean, Gernikako

arbolaren kimuaren ondoan, zegoen

iturria lekuz aldatzea erabaki du El-

goibarko Udalak, hainbat ekintza egitea oz-

topatzen zuela iritzita, eta dagoeneko egin

diote leku berria parkearen albo batean. Le-

ku aldaketarekin batera, iturria Kalegoen pla-

zarekin harreman estua izan zuen elgoibartar

bati eskaintzea erabaki dute: Gerardo Arriola

Pitxirri pilotariari. Pilotaria eta pilotagilea izan

zen Pitxirri (Elgoibar, 1889-1979). Bi goitizen

zituen: Pitxirri eta Baraterua, eta oso ezagu-

na zen herrian Kalegoen plazako frontoian jo-

katu ahal izateko pilotak egin eta alokatzen

zituelako. Ibaira erortzen ziren pilotak berres-

kuratzeko erabiltzen zuen egurrezko txanela-

gatik ere ezaguna zen. 

San Bartolome bezperan inauguratuko

dute iturria, txupinazoa baino minutu ba-

tzuk lehenago. Arriolaren bizitzari buruzko

hainbat datu azaltzen dituen plaka bat izan-

go du iturriak. Plakan idatzita dago pilotaria

izan zela Pitxirri 19 urtetik 44 urtera bitarte-

an eta garai hartako pilotaririk ospetsuenen

kontra jokatu zuela: Atano III.a, Errasti, Txa-

parta, Estarta, Baltasar, Zapateriko eta

Mondragones. Urte askoan, azken horren

bikotekidea izan zen.

Erretiroa hartu eta pilotari izateari laga

zionean, Elgoibarko frontoiko kantxa-zain la-

netan aritu zen. Aurretik, haren anaia Vicente

eta aita aritu ziren lan horretan. Kantxa-zain

izan zen bitartean, pilotagilea ere izan zen.

Batzuetan pilotak Azkoititik ekartzen zituen

eta etxean bertan egiten zituen besteetan.

Koldo Lizarralderen Kalegoengo Frontoi Za-

harra liburuan jasota dagoenez, pilota horie-

kin Kalegoen plazako frontoian jokatu ahal

izateko,

G e r a r d o k

berak ematen

zuen alternatiba.

Baraterua ere

esaten zioten,

plazaren ertz ba-

tean denda zeu-

kalako [gaur

egun Mahats ar-

dategia dago-

en lekuan].

Veneziako gondolarien pare
Javier Galdos zenak honela gogoratu

zuen Baraterua BArrENi 2003an eskaini

zion elkarrizketan: “Harizko edo trapuzko

pilota traketsekin jokatzen genuen pla-

zan. Ganorazko pilotekin jokatu nahi iza-

nez gero, Gerardo Arriola Barateruari alo-

katu behar izaten genizkion pilotak eta

erabilitako denboraren arabera kobratzen

zigun. Etxeko atarian edukitzen zituen pi-

lotak, eguzkitan goxatzen”. 

Sasoi hartan ere ohikoa zen pilotak

ibaira jaustea, eta Barateruak berreskura-

tzen zituen horiek, eta horretarako, fronti-

saren atzealdean lotuta egoten zen ontzi

txikia eta makila luze bat erabiltzen zituen.

Honela gogoratzen zuen Javier Galdosek:

“Barateruak errekatik pilotak berreskura-

tzeko egurrezko txanela bat zuen eta ma-

kila handi batekin egiten zion bultza hari,

Veneziako gondoleroek egiten duten mo-

duan. Mutil indartsuek pilotan jokatzen

zutenean Baraterua dardarka hasten zen.

Batzuetan nahita botatzen zituzten pilo-

tak errekara, gustuko pilota ez bazen”. 

JAIAK

Emakumea, industrian ere bai

A
rgia emakumeengan jarrita aztertu du

oraingoan Elgoibarko Udalak herriko

industria sektorea. Ondartes enpre-

sari agindu dio dokumentazio lana egitea,

emakumeak urteetan egindako lan ezkutua

bistaratu eta balioesteko, eta bildutako infor-

mazio guztiarekin erakusketa osatu dute, El-

goibarko emakumeak eta industria: Bizitza

bat, hamaika lan izenburupean. Abuztuaren

22an zabalduko dute, eta irailaren 20ra arte

egongo da ikusteko aukera, Kultur Etxeko

sotoan.

Ez dute lan erraza izan ikertzaileek. Ara-

katu dute Udal Artxiboa, jaso dituzte Elgoi-

barko enpresa mundua aztertu duten gizo-

nezkoen eta industrian sarri askotan gizonen

itzalean jardun duten hainbat emakumeren

ekarpenak, bildu dituzte lan ordainduan jar-

dun duten emakumeen inguruko datu apu-

rrak, eta aztertu dute prentsan eta propagan-

dan emakumeei eskaini zaien tartea eta

eman zaien erabilera, baina egia da, egina-

halak eginda ere, dokumentazio idatzi gutxi

bildu dutela. Halaxe aitortu du Beatriz Herre-

ra Ondartesekoak ere. Hausnarketarako bi-

dea eman du, baina, egindako lanak: zerga-

tik izan da urteetan emakumea horren ikuse-

zin industria alorrean? Zergatik da oraindik

ere beharrezko foku berezia jartzea?

XVI. mendean hasi eta gaur arteko histo-

ria aztertu dute, eta zazpi etapatan bereizita

eman dute erakusketan. Eta ondorioa garbia

da: emakumeak beti izan dira industria mun-

duan, baina sarri askotan adingabeen esku-

lanarekin parekatu izan da haien lana, berezi-

ki aztertutako lehenengo etapan. XVI. men-

dean garraio lanetan agertzen da bereziki

emakumea umeekin batera, baina jostungin-

tzan ere jardun zuen. Independentzia Gerran

Gipuzkoako batailoan borrokatu zuten sol-

daduentzako erropak ere josi zituzten Elgoi-

barko emakumeek, eta badira agiri batzuk,

gerra bukatu ostean (1815) artean egindako

lanagatik jaso beharreko ordaina jaso ez zu-

tela erakusten dutenak. 

Industrializazio aldian, ehungintzan eta

abarketagintzan jardun ziren bereziki, baldin-

tza makurretan sarri. Bitxia da emakumeari

lotuta garaiko sozialista eta anarkistek esan-

dakoak irakurtzea ere. Emakumeak libre iza-

teko etxetik kanpora lan egin behar duela

zioten sozialistek, eta anarkistek, aldiz, kon-

petentzia desleialtzat hartzen zuten, uste zu-

telako emakumeek ez zutela etxetik kanpora

lan egin behar, gizonek gehiago kobratu ahal

izateko.

36ko Gerratik hasi eta Frankismo ga-

raia bukatu arteko epeari eskaini diote bes-

te tarte bat, Francok emakumearen zeregi-

na etxeko lanak egin eta senarra gustura

izatera mugatzen zela aldarrikatzen zuen

garaira. Gerra aurretxoko datu batek has-

ten du atal hori. Elgoibarren, 2.610 emaku-

me zeuden erroldatuta garai hartan, baina

agiri ofizialen arabera, horietako 99k baka-

rrik zuten lan ordaindua. Azkenik, erakus-

ketaren zatirik mardulena, Estarta y Ecena-

rro enpresari eskaini diote. Tarte horretan,

bulegoko lanetan eta komunikazioari eta

gaur egun marketin deitzen dugunari lotu-

tako lanetan ageri da emakumea, dela pla-

noen kopiak egiten, itzulpengintzan... Eta

horretan seguruenik eragina izan zuten se-

ñorita Anitak emakumeak prestatzeko

egindako lanak. Baina beste lan batzuk ere

egiten zituzten emakumeek, jakina. Moja

klaratarrek, esaterako, josteko makinen pe-

dalearen zati bat egiten zuten.

Egitaraua

1

Nerea Oteizak irabazi du sanbartolomeetako egitarauaren azala aukeratzeko lehiaketa. Zazpi lagunek hartu dute parte
aurten lehiaketan, eta epaimahaiak Oteizaren lana saritu du 700 euroko sariarekin. Era berean, hainbat sari emango

dizkie Kultura Sailak haurrentzako kartel lehiaketan parte hartu dutenei: Eider Cerdeira (12 urte), Maddi Zabala (9 urte),
Xabi Goñi (9 urte), Haritz Vallejo (9 urte), Sare Sanz (8 urte) eta Elur Esnaola (5 urte). 

2

9:15 MEMORIAL ETXANIZ TXIRRINDULARI LASTERKETA
23 urtez azpiko afizionatu mailakoentzat. Gure Bide
elkarteak antolatuta. Lehendakari Txapelketarako
puntuagarria. Irteera: Kalegoen plazan.  Helmuga: Pedro
Migel Urruzuno kalean, 12:00etan. Jarraian, sari
banaketa, Kalegoen plazan.

San Bartolome Bezpera
ABUZTUAK 23, zapatua

ABUZTUAK 22, barixakua

18:00 ELGOIBARKO HIRIA FUTBOL TXAPELKETA
CD Elgoibarrek antolatuta, CD Elgoibarrek eta Debako
Amaikak Bat taldeek jokatuko dute Mintxetan.

19:00 ERAKUSKETA
Elgoibarko emakumeak eta industria: bizitza bat, hamaika
lan erakusketa inauguratuko dute Kultur Etxeko sotoan.
Irailaren 20ra arte egongo da ikusgai. 

19:30 ARGAZKI ERAKUSKETA
Kirol argazkien lehiaketako lanen erakusketa. Kultur
Etxeko erakusketa gelan egongo da ikusgai, abuztuaren
31ra arte.

Jarraian, KARTEL LEHIAKETAKO SARI BANAKETA
Kultur Etxean. Kirol argazkien lehiaketako sariak ere
banatuko dituzte ekitaldi berean.

MEkanosa

d idazmakinEn salmEnTa

ETa konponkETa

d mulTikopisTak

d foTokopiadorak

d Erloju indusTrialak

d marrazkETa maTEriala

d informaTika

d fax
Errosario, 27
Tel: 943 74 02 84 Elgoibar

ELENA
ileapaindegia

Depilazio Elektrikoa

San Frantzisko 49 -1         Tel: 943 741 189

Egitaraua

3

SEGIDAN, GIZA ESKUBIDEEN PARKEKO ITURRIAREN
INAGUGURAZIOA
Giza Eskubideen parkean. 

13:00 TXUPINAZOA eta KANPAI JOTZEA
Herriko historiagileek botako dute: Pello Arrieta, Jabier
Elorza, Koldo Lizarralde, Karmelo Urdangarin eta Julen
Zabaleta ‘Yulen’. 

Ondoren, KALEJIRA
Mauxitxa txarangarekin. 

16:00-19:30 KARTS-AK
Kalegoen Plazan.

16:00 HAURRENTZAKO PARKEA
Kalegoen Plazan Aita Agirre plazan. Euria bada, Sigman.

16:30 SORPRESA
Zaharren biltokian.

17:30 ERRALDOI ETA BURUHANDIAK, ZEZENZIKLETEKIN
Elgoibarko, Iruñeko eta Guardiako dultzaineroekin. 

19:00 KALEJIRA
Mauxitxa txarangarekin. 

20:00 SALBEA
Inazio Bereziartuaren salbea, parrokian. Udalbatza San
Bartolome parrokiara joango da, “Alkate Soinua”-k
lagunduta. 

JARRAIAN, ONGARRIKO DANTZARI ETA TXISTULARIEI
HARRERA
Orain dela 50 urte sokadantza dantzatu zuten Ongarriko
dantzariei harrera egingo diete, Udaleko Pleno Aretoan.

23:00 KONTZERTUA
Kalegoen plazan. Gatibu eta Seguro Dental. 

916 egitaraua:Maquetación 1  21/07/14  16:29  Página 3



SANBARTOLOMEAK 2014

4

San Bartolome Eguna
ABUZTUAK 24, domeka

9:00 DIANA
Iruñeko eta Guardiako dultzaineroekin.

9:45 UDAL TXISTULARI BANDAREN DIANA

10:00 UDAL MUSIKA BANDAREN KALEJIRA

10:45 ELGOIBARKO ZAINDARIAREN PROZESIOA
Udal Musika Bandak, txistulari taldeak eta Udalbatzak
lagunduta. Denak batera, San Bartolome parrokiara
joango dira, meza nagusira. Mezatan parrokiako
abesbatzak eta Haritz dantza taldeak hartuko dute parte.

11:00 MEZA NAGUSIA
Haritz Euskal Dantzari Taldearekin eta Udal Txistulari
Taldearekin. 

Jarraian, SOKADANTZA
Haritz Euskal Dantzari Taldeak eta Udalaren Txistulari
Taldeak Txiki egunean egiten hasi zirenetik honako
sokadantzaren 80. edizioa eskainiko dute. Sokadantza
San Bartolome egunean egiten hasi zireneko 50.
urteurrena dela eta, Ongarri elkarteko dantzari eta
txistulariek, eta Udal Korporazioak hartuko dute parte. 

San Bartolome Eguna Ondoren, UDAL MUSIKA BANDAREN KONTZERTUA 
Kalegoen plazan, Txomin Mujikak zuzenduta. 
- Caireles y sol (Lafuente)
- Spiritual moments (Stratford)
- El huesped del sevillano (Guerrero)
- Frank Sinatra in concert (Studnitzky)
- Tengo una debilidad (Moreno)
- Gaitas (Mujika)

16:00-20:15 HAURRENTZAKO PARKEA
Kalegoen plazan (euria egiten badu Sigman).  

16:00-20:30 QUADS-AK
Aita Agirre plazan. 

17:30-19:00 ERRALDOIEN, BURUHANDIEN ETA ZEZEN-
ZIKLETEN KALEJIRA
Elgoibarko, Iruñeko eta Guardiako dultzaineroekin batera.

18:00 PROFESIONALEN ESKU-PILOTA PARTIDAK
Kalegoen plazan. Euria bada, Ikastolako frontoian.

19:00 ANTZERKIA 
Atlantes ikuskizuna. Kalebarren plazan.

23:00 SU, ARGI ETA MUSIKA IKUSKIZUNA  
Parrokian.

ONDOREN, CANDORES IKUSKIZUNA  
Kalegoen plazan.

TT aa bb ee rr nn aa
JJaaii

zzoorriioonnttssuuaakk

iiggaarroo!!

USATORRE

san antolin, 6
943 741 799

Txiki Eguna
ABUZTUAK 25, astelehena

7:30 DIANA 
Mauxitxa txarangarekin eta herriko dultzaineroekin.

Ondoren, SOKAMUTURRA, Arnoren zezenekin. 

Jarraian, SALDA eta TXORIZO BANAKETA
Karakate, Ego-Toki, Zubi-Ondo, Herri Gain eta Goiko
Errota elkarteek eta Batzokiak banatuta.

12:00 HAURRENTZAKO ZEZENTXO eta PONIAK
Aita Agirre plazan.

Ordu berean, MAUXITXA TXARANGAREN KALEJIRA 

Txiki Eguna

ABUZTUAK 27, eguaztena
19:00 ESKUBALOIA 
Sanlok antolatuta, Bera Bera eta Aula de Valladolid
taldeen arteko partida. Olaizaga kiroldegian.

17:00 TXIKI EGUNEKO HERRI-BAZKARIA 
Sigman. Antolatzailea: Elgoibarko Izarra kultur elkartea.

18:00 PROFESIONALEN ESKU-PILOTA PARTIDAK
Ikastolako Frontoian.

18:30 ERREKORTADOREAK
Aita Agirre plazan. 

19:00 KALEJIRA
Brincadeira perkusio taldearekin.

22:30 MUSIKA
Xaibor DJa, Kalegoen plazan.

Gazteen Eguna
ABUZTUAK 29, barixakua

8:00 DIANA
Herriko dultzaineroekin.

Ondoren, SOKAMUTURRA Arnoren zezenekin.

Jarraian, SALDA ETA TXORIZOA
Karakate, Ego-Toki, Zubi-Ondo, Herri Gain eta Goiko
Errota elkarteek eta Batzokiak banatuta.

12:00 GOITIBEHERAK
Azkue-San Roken. Antolatzailea: Zuhaitz Aisialdi Taldea.
Izena ematea irteeran bertan. 14 urtetik 18ra artekoek
gurasoen baimena aurkeztu beharko dute.

OSASUN GIDA

:
OPTIKAK

65\07 

Ikus optIko-optometrIsta

Egunero: 
9:30-13:00 
16:30-20:00

San Bartolome, 10- Elgoibar 
Tel: 943 743 734

183\12 

uzurI

-  Optometria
-  Kontaktologia

Egunero: 
9:30-13:00 / 16:30-20:00
San Frantzisko, 21

Elgoibar - Tel: 943 740 359

HORTZ KLINIKAK

171\12 

Leku eder

-  Diagnostiko digitala
-  Estetika
-  Kirurgia eta inplanteak
-  Ortodontzia: haurrak eta 

helduak
-  Protesiak: finkoak eta 

eraginak
-  Odontologia orokorra
-  Higienea eta prebentzioa
-  Periodontzia (entzien 

tratamendua)
-  Haurrentzako 

tratamenduak
-  PADI

Elena Herrero Lobo 
Aita Agirre enparantza, 
5 behea - Elgoibar
Tel: 943 530 053 
lekueder@infomed.es

OTORRINOLARINGOLOGIA

183\12

uzurI

-  Entzumen protesia 
BERRIA!

-  Tapoiak neurrira 
(uretarako tapoiak, 
zaraten kontrakoak...)

-  Audiometriak
-  Audifonoak
-  Tonometria

Egunero:
9:30-13:00/ 16:30-20:00

San Frantzisko, 21 - Elgoibar 
Tel: 943 740 359

FISIOTERAPIA

271\12 

aInhoa fIsIoterapIa

zentrua

-  Fisioterapia eta 
osteopatia

-  Eskuterapiak
-  Drenatzaile linfatikoa 

(Vodder metodoa)
-  Taping neuromuskularra

Jausoro plaza, 6 behea
Elgoibar (Gipuzkoa)
Tel.: 943 531 953
Tel.: 669 565 745

177/12

fisio&más  

Fisioterapia aurreratua eta 
kirol berregokitzea
-  Esku-terapia.
-  E.P.I ® (Tendinitis 

tratamendua,    
zuntz-haustura)

-  Esku Drainatze 
linfatikoa (DLM).

-  Mesoterapia homeopatikoa:
+ Traumatologia.
+ Estetika (zelulitisa, estriak)

Osasunerako ariketa agindua 
(Diabetes, osteoporosis, 
hipertensio arteriala)

Entrenamendu gidatua

Pilates makinak 
(errehabilitazioa) 
3 pertsona gehien.

Txirrindulariaren biomekanika
(kalak, ergonomia bizikletan eta
lesioen prebentzioa)

Trenbide kalea 13, behea. 
Tel.: 943 740 191 

667 953 628

Ondoren, MAUXITXA TXARANGAREN KALEJIRA

17:00-19:30 FUTBOL PARTIDAK ZEZEN BOLAZTATUEKIN
Aita Agirre plazan. Antolatzailea Zuhaitz aisialdi Taldea.

22:00 IDI-PROBAK 
Idi gazteen probak, Sigmako aparkalekuan. Sarrera, 15
euro.

23:00 KONTZERTUA
Belako eta Gose, Maalako parkean.

24:00-3:30 ALKOHOLAREN ERABILERA ARDURATSUA 
Alkohol tasaren eta substantzien frogak egiteko karpa,
Maalan

9:30 GANADU LEHIAKETAKO PARTAIDEEI ONGIETORRIA 
Haritz dantzari taldeak eta Udal Txistulari Bandak
harrera egingo diete Kalebarren plazan.

Jarraian, BALTZOLA ANAIAK TRIKITILARIEN KALEJIRA

10:00 EUSKADIKO LIMOUSIN GANADUAREN TXAPELKETA
Aita Agirre plazan.

11:00 SAGARDO LEHIAKETA ETA DASTATZEA
Kalegoen plazan, Sallobente elkarteak antolatuta.

11:00 GAZTA LEHIAKETA ETA SALMENTA
Kalebarren Plazan, Kalamua elkarteak antolatuta. 

12:00 KALEJIRA
Elgoibarko Kale kantariek giroa alaituko dute euskal
abesti herrikoiekin.

13:00 SAGARDO LEHIAKETAKO SARI BANAKETA
Kalegoen plazan. 

13:30 BERTSOLARIAK
Meabebasterretxea, Ziarda eta Narbaiza bertsolariak,
Kalebarren plazan.

Ondoren, SARI BANAKETA
Gazta lehiaketako sariak banatuko dituzte. Kalebarren
Plazan.

17:00 BALTZOLA ANAIAK TRIKITILARIEN KALEJIRA

18:00 MINTXETA MEMORIALA
San Bartolome jaietako harri-jasotze txapelketa.
Kalegoen plazan. (Euria egiten badu, Ikastolan).
Antolatzailea: Kalamua elkartea. 

JARRAIAN, GANADU TXAPELKETAKO SARI BANAKETA
Kalegoen plazan. 

18:30 KALEJIRA
Elgoibarko kale kantariek alaituko dituzte kaleak, Euskal
Herriko abesti herrikoiekin.

19:30 DISKO FESTA
Oihan Vega DJarekin, Kalegoen plazan. Haurrentzako.

22:00 IDI-PROBAK 
Idi gazteen probak, Sigmako aparkalekuan. Sarrera, 15
euro.

23:00 DISKO FESTA
Oihan Vega DJarekin, Kalegoen plazan.

24:00-3:30 ALKOHOLAREN ERABILERA ARDURATSUA 
Alkohol tasaren eta substantzien frogak egiteko karpa,
Maalan

8:00 DIANA
Herriko dultzaineroekin.

SEGIDAN, SOKAMUTURRA
Arnoren zezenekin, King-Kongetik.

12:00 HEGALUZE PARRILLADA
Eusko Labeldun hegaluzea, parrillan. Kalebarren
plazan. Antolatzailea: Elgoibarko Danborrada Atabal
elkartea.

12:30 JUBILATUEI ESKAINITAKO MEZA
San Bartolome parrokian. 

14:30 JUBILATUEN BAZKARIA
Olaizaga kiroldegian, Eguren orkestrak girotuta.

19:00 DANTZA SOLTEKO LEHIAKETA
Haritz dantza taldeak antolatuta,16 ur tet ik
gorakoentzako. Kalegoen plazan. 

11:45 HAURRENTZAKO ENTZIERROA
King-Kongetik Aita Agirre plazaraino.

Jarraian, ZEZENTXOAK ETA PONIAK 
Aita Agirre plazan. 

Jubilatuen eguna
ABUZTUAK 31, domeka

IRAILAK 1, astelehena
22:00 IDI-PROBAK 
Idi gazteen probak, Sigmako aparkalekuan. Sarrera,
15 euro.

Jubilatuen eguna 11:30-13:45 AIRE LIBREKO MARRAZKI LEHIAKETA
Elizako arkupeetan. Antolatzailea: Zuhaitz aisialdi
taldea. 

14:00 HAURRENTZAKO HERRI BAZKARIA 
Elizako arkupeetan. Antolatzailea: Zuhaitz aisialdi
taldea. 7 urtetik 14ra artekoentzat. Bakoitzak bere
ogitartekoa eraman beharko du, eta freskagarriak eta
postrea banatuko dituzte.

14:30 HAURRENTZAKO PARKEA 
Kalegoen plazan. (Euria egiten badu, Sigman). Slide-a,
Aita Agirre plazan.

18:00 MARRAZKI LEHIAKETAKO SARI BANAKETA
Kalegoen plazan.

Jarraian, ERRALDOI, BURUHANDI ETA ZEZEN-
ZIKLETEN KALEJIRA 
Mauxitxa Txarangarekin batera. Haurrak mozorrotuta
joateko eskatu dute.

20:00 PAILAZOAK
Poxpolo ta konpainia, Kalebarren plazan.

ELKARRIZKETA

MIKEL ANAKABE

Noiz eta nola sortu duzue Seguro Dental musika taldea?

Urte hasieran elkartu ginen lau taldekideak, eta gure abestiak sortzen

hasi ginen. Unibertsitateko lagun bat eta biok elkartu ginen lehenik, eta

gero nirekin atletismoan dabilen beste mutil bat gehitu zitzaigun talde-

ra, eta orain berak abesten du. Laugarrena, bateria-jolea,  frantziarra

da, eta kasualidadez topatu genuen. Nik gitarra joten dut, beste kide

batek gitarra eta pianoa, abeslariak baxua eta laugarrenak, bateria. 

Zer dela eta jarri zenioten Seguro Dental izena taldeari?

Ez dauka bestelako istoriorik. Eguerdi batean Simpson’s marrazki bi-

zidunak ikusten ari ginen eta han hasi ziren seguro dental gora eta se-

guro dental behera. Taldeari izena jarri behar genion, eta horretxekin

geratu ginen. 

Zein musika mota egiten duzue? 

Ez da erraza gure musika mota definitzea, baina rock edo hard-rock

estiloaren barruan kokatzen dugu. Azken batean rock musika estiloa-

ren barruan aukera zabala dago. Gure abestietan musika estilo des-

berinak nabaritzen dira. 

Beste zein musika taldetan aurkitzen duzue inspirazioa?

Niri denetik gustatzen zait, baina betidanik entzun dudan taldeetako

bat Gatibu da. Lehenengo diskoa atera zutenetik jarraitzen dut taldea,

eta izugarri gustatzen zait. Berri Txarrak ere gustuko dut. Eta nazioar-

teko taldeen artean AC/DC, Guns n’ roses edo Led Zeppelin modu-

koak gustatzen zaizkit. 

Gatiburen jarraitzailea izanik, nola hartu duzu haien aurretik jotea?

Udaletxetik deitu zidatenean Elgoibarren kontzertua eskaintzeko soto-

an izango zela uste nuen, eta urteko edozein asteburutan. San Barto-

lomeetan eta Gatiburen aurretik joko genuela jakin nuenean sekulako

poza hartu nuen. 12 urte nituenetik jarraitzen dudan taldea da Gatibu,

eta ilusio handia egin zidan. 

Zer eskainiko duzue Elgoibarko kontzertuan? 

Hamar bat abesti dauzkagu gureak. Oraintxe ari gara azkena presta-

tzen, eta horiek seguru joko ditugu. Horrez gain, Los Suaves bezala-

ko talde ezagun batzuen abestiak ere joko ditugu. 

Zer da zuretzat Elgoibarren jotea?

Orain arte Vigon eskaini ditugu pare bat kontzertu, eta talde moduan

Galiziatik kontzertuak ematera irtetea garrantzitsua da guretzat. Elgoi-

barren jotzea berezia da; hunkigarria. Ezagunen aurrean jotea presio

handia da, baina espero dut oso urduri ez jartzea. Atletismoan gauza

bera gertatzen zitzaidan umetan, oso desberdina zen Mugertza kro-

sean edo beste edozein lasterketatan parte hartzea. 

Urte hasieran sortu zuten Seguro
Dental taldea Vigon (Galizia). Mikel
Anakabe elgoibartarra Magisteritza
ikasketak egitera joan zen Galiziara,
eta berarekin eraman zuen gitarra.
Umetan hasi zen Elgoibarko musika
eskolan musika ikasketak egiten, eta
orain gitarrako titulua eskuratzeko
lanean dihardu Vigon. Han ezagutu
dituen hiru lagunekin batera osatu
dute Seguro Dental. San Bartolome
bezpera egunean eskainiko dute
kontzertua Kalegoen plazan, Gatibu
talde ezagunaren aurretik. 

“Gatiburen aurretik joko genuela 
jakin nuenean sekulako poza hartu nuen”

Seguro Dental taldeko gitarra-jolea

Ezkerretik hasita lehenengoa da Mikel Anakabe.

KULTUR AGENDA

Antzerkia, dantza-ikuskizunak eta musika izango dituzte herritarrek aukeran jaietan, baina aurten, tarte zabalagoa har-
tuko du musikak sanbartolomeetan. Hona hemen, jaietako kontzertuen gaineko jakingarri nagusiak.

musika eskaintza oparoa 

IÑAKI LABAKA
ABUZTUAREN 23AN, MAALAKO PARKEAN

(BAZKARIAREN OSTEAN)
Iñaki Labaka lezotarrak girotuko

du San Bartolome bezpera egu-

neko arratsaldea Gune Askean.

Presoen aldeko bazkariaren

ostean, gitarra eskuetan duela

abestuko du Labakak. 

GATIBU
ABUZTUAK 23, 23:00ETAN, KALEGOEN PLAZAN

Gatibu taldearen

ideia Alex Sardui

eta Haimar Arejita

musikariena da.

Mikel Caballero

eta Gaizka Sala-

zar batu zitzaiz-

kien proiektura

Hori orain dela

hamabi urte

gertatu zen,

2002an. Bi urterik behin kaleratu izan di-

tuzte diskoak, eta 2012an atera zuten azkena: Zazpi kantoietan.

Gatibu taldearen kantuek, hasiera-hasieratik, abestien bat-bateko-

tasuna eta single izaera garbia dute. Erritmoa dute kantuek, alaita-

sunera gerturatzen zaituzte. San Bartolome bezpera egunean egin-

go dute bisita Elgoibarrera, eta azken diskoko abestiez gain, ez di-

ra faltako taldearen abesti mitikoak. 

ATLANTES
ABUZTUAK 24, 19:00ETAN, KALEBARREN PLAZAN

Kondaira baten arabera, gizon eta

emakumeak erabateko jakinduria-

ren jabe ziren aintzina. Horri esker,

zeruan zehar hegan egin zezake-

ten, tximeleten moduan egiten

zuten dantza eta jauzi handiak

emanez ibiltzeko gaitasuna zu-

ten. Ozeanoaren barren barre-

netik, Atlantidatik, gizaki magi-

koak etorriko dira Elgoibarko

kaleetara. 

BAMBOLEA
CANDORES IKUSKIZUNA. ABUZTUAK 24, 23:30 ALDERA, KALEGOEN PLAZAN. 
Ikuskizun majikoa da Candores, garbia, eta zuria, bere pertsonaien

kolore berekoa. Zirkoa, musika, dantza eta magia uztartuz, pertso-

naia bakoitzak bere gunea beteko du, mugimenduz eta laino mo-

duko batez. Ikusleari lainoetan dagoenaren sentsazioa emango

dio. Hankapaloak, akrobatak, magoak, trapezistak eta clownak

izango dira protagonistak, karroza handi batean doan emakume

batekin batera. 

BRINCADEIRA PERKUSIO TALDEAREN KALEJIRA
ABUZTUAK 25, 19:00ETAN

Galiziatik datorkigu Brincadeira perkusio taldea. 2004an sortu zen

taldea, kaleko ikuskizunak eskaintzeko. Poliki-poliki bere abesti

propioak egiten hasi ziren, espresio eta erritmo desberdinak uztar-

tuz. Taldeak izena hartu zuen Espainiako hainbat musika jaialditan,

eta bere lekua egiten hasi zen. 2008an nazioartera egin zuten jau-

zia, eta Brasilen egin zuten musika-bira. Taldekide batzuk taldea

utzi eta berriak iritsi ziren taldera. Gazteak iristearekin batera, Brin-

cadeira taldearen estiloa aldatu egin zen. Musikarien eta ikusleen

arteko konexioa areagotu, eta koreografiak hartuko du garrantzia.

Kalea girotuko dute Txiki Egunean. 

20

TRIKI TA KE
ABUZTUAREN 25EAN,
19:00ETAN, MAALAKO PARKEAN

Erromeria eta dantza gi-

roan abilezia handia du

Triki ta Ke talde nafarrak,

eta plazak dantzan jartzen

dituzte. Trikitia eta beste-

lako musika motak uztar-

tzen dituzte. Txiki Eguneko arratsaldea alaituko dute Maalako

Gune Askean. 

XAIBOR DJA
ABUZTUAREN 25EAN,
22:30EAN, KALEGOEN PLAZAN. 
2004tik dihardu Xaibo-

rrek DJ lanetan. Musika

jartzeaz gain, euskara

sustatzea du helburu

bere ikuskizunak, eta bi

orduko saioan jardun-

go du zeregin horre-

tan. Ume zein gazte-

entzako ikuskizuna ekarriko du Elgoibarrera. Abes-

ti gehienetan Xaiborrek berak jarriko du ahotsa, eta berarekin abes-

tera animatuko ditu ikusleak. Hamar urte hauetan merkatuko abes-

ti ezagunenekin osatu du bere errepertorioa, eta Elgoibarren ere,

gaur egun punta-puntan entzuten diren abestiak entzuteko aukera

izango dugu. 

BELAKO
ABUZTUAREN 29AN,
23:00ETAN, MAALAKO PAR-
KEAN.
Lore, Cris, Josu eta

Lander laukoteak osa-

tzen du Belako taldea.

2011ko maiatzean

sortu zuten taldea,

Mungian. Josu eta

Lore neba-arrebak

hainbat musika talderen

abestiak jotzen hasi ziren, eta gerora, Cris eta Ibon batu zi-

tzaizkien. Azken honek taldea utzi zuen, eta Landerrek hartu zuen

haren lekua. 2012ko EITB Gaztea Lehiaketa irabazi zuten, eta

2013an atera zuten estreinako diskoa, Eurie izenburupean. Ordutik

etengabe dihardute kontzertuak eskaintzen han eta hemen, eta

aurtengo jaietan Elgoibarrera etorriko dira. Etorkizun-iragan nahas-

tea nabari da euren doinuetan, eta zaila da taldea musika estilo ba-

tean kokatzea. Pop-rock doinuak edota abesti lasaiak eskaintzen

dituzte. 

GOSE
ABUZTUAREN 29AN 23:00ETAN, MAALAKO PARKEAN.
2004an hasi zuen Gose taldeak ibilbidea. Trikitia eta musika elek-

tronikoa nahastuz, euskal kultura, euskara, eta oro har, euskal mu-

sika oinarri hartuta abiatu zuten proiektua. Kritikoen iritziz, Gose tal-

deak beste ikutu bat eman dio euskal musikari, zerbait berria eta

desberdina eskainiz. Elektro-jazza, tangoa, sehaska kantua, afro-

braziliar perkusioa, teknoa, punka edota arin-arina entzun daitezke

Goseren abestietan. Gose taldearentzat irudiak ere garrantzia han-

dia dauka, eta proiekzioak erabiltzen dituzte zuzenekoak janzteko.

Maalako parkea jantziko dute Gazteen Eguneko

gauean. 

OIHAN VEGA
ABUZTUAREN 31N, 19:30EAN ETA 23:00ETAN, KALEGOEN PLAZAN

Oihan Vega telebistako aurkezle eta irratiko esatari ezaguna Euskal

Herriko DJ erreferente bilakatu da azken urteotan, ‘Diskofesta’ os-

petsuarekin. Euskal Telebistak eta Euskadi Gazteak sustatua, Eus-

kal Herriko disko festarik handienetan izan da, eta plazak goraino

betetzen ditu. Bi saio eskainiko ditu aurten ere Elgoibarren: iluntze-

an, umeentzat eta gauean, helduagoentzat. 

KIROL SARIAK

Gazteria Sailak, Kirol Patronatuak eta Ongarri argazkilari elkarteak kirol erretra-
tuen lehiaketa antolatu du aurten ere. Kirola klik batean jaso dute partaideek.
Han eta hemen aritu dira argazkiak ateratzen, eta kirol jarduera desberdinak ba-
tu dituzte erretratuetan. 70 lan aurkeztu dituzte aurten lehiaketara. Orrialde ho-
netan dituzue saritutako argazkiak, eta saridunen izenak. Lehiaketara aurkeztu
dituzten lan guztiak Kultur Etxean egongo dira ikusgai abuztuaren 31ra arte.

kirola, klik batean

35 UrTETIK GOrAKOEN SArIA:

1. saria: Miguel Angel Castro (Elgoibar), “Fuentona”

2. saria: Pedro Luis Ajuriaguerra (Bilbo), “Sin aliento”

35 UrTETIK BEHErAKOEN SArIA:

1. saria: Iñigo Lamelas, (Elgoibar), “Las chicas también pueden”

2. saria: Ion Zubiaurre (Elgoibar), "Afizioa"

HErrIKO SArIA:

Aitor rementeria, “Gimnasta I”

NErABEENTZAKO SArIA:

Haizea Sanchez (Elgoibar),“Surf Eskola”

Saridunak: M
ig

u
e
l 
A

n
g
e
l 
C

a
s
tr

o
, 

“F
u
e
n
to

n
a
”

Haizea Sánchez, “Surf Eskola”

Aitor Rementeria, “Gimnasta I”

Iñigo Lamelas, “Las chicas también pueden”

H
unkituta nabari zaie Luis Gurru-

txaga  (Elgoibar, 1940) eta Jose

Otaegiri (Elgoibar, 1943). Hunki-

tuta Haritz dantza taldeak San

Bartolome egunean omenaldia egingo diela-

ko. “Batzuk gogoratzen dira guk egindakoaz,

gu geu baino gehiago beharbada, eta esker-

tzekoa da”, esan du Luis Gurrutxagak, urte

askoan aurreskulari ibilitakoak. Eta haren hi-

tzekin bat egin du Otaegik, soka lagunak. 

14 bat urterekin hasi zen dantzan Otae-

gi, eta 18 urte beteta Gurrutxaga, Eskola Ar-

meriako eskolak bukatu ostean. Euskal dan-

tza zaleak ziren biak eta Pilar ikastetxeko ar-

kupeetan dantza sueltoa irakasten zutela ja-

kin zutenean ez zuten zalantzarik egin. Pako

Juaristi eta Miren Vallejo ziren orduko irakas-

leak. Ikasi zituzten trikitia, fandangoa eta bes-

telakoak haien eskutik, eta aurreskuarekin

probatu zuten gero. “Iñaki Gorostizak [Santu-

ru] irakatsi zigun aurreskua dantzatzen, baina

tarteka Inazio Etxeberria Parapan ere etor-

tzen zela esango nuke. Aurreskua eta atzez-

kua esaten genion guk orduan. “Nik aurres-

kua egiten nuen eta Josek atzezkua”, azaldu

du Gurrutxagak. Taldetxoa batzen ziren, bai-

na; 10-12 bat lagun, denak gizonezkoak. 

Debuta, Santa Ana jaietan
Jende aurreko debuta Santa Ana egun

batez egin zuten Santa Ana kalean bertan.

Luis Gurrutxagak egin zuen aurreskua eta or-

duko hartan Jose Antonio Iriondok egin zuen

atzezkua. Geroago sartu zen biko tandem

horretan Jose Otaegi, Iriondoren ordez.

“Esango nuke Txiki Egunez dantzatu genuen

estreinako aldian ere Iriondok egin zuela

atzezkua, baina ez nago seguru-seguru ere”,

zehaztu du Gurrutxagak. Denbora joan da

ordutik, eta lausotu zaie memoria ere, baina

estreinako hura behintzat oso argi oroitzen

du Gurrutxagak. 

Ondo egin bide zuten, gainera, handik

gutxira Txiki Egunez dantza egiteko proposa-

mena egin zietelako. Garai hartan, mahoizko

prakak eta alkandora zuria jantzi ohi zuten gi-

zonezkoek egun horretan, eta erropa horie-

xekin irteten ziren dantzara ere, zapi gorria

eta txapela jantzita, hori bai. Ongarriren egoi-

tza baino gertuago zegoelako-edo, Baltasar

egoitzatik irteten ziren plazara, eta Elgoibarko

aurreskua dantzatzen zuten han. “Aurresku

berezia zen. Handik eta hemendik hartutako

pausoak zituen, guk gure erara moldatutako-

ak”, esan du Otaegik. Hasiera-hasieratik, bai-

na, dantzari haiek garbi izan zuten aurres-

kuak ezin zuela Txiki Eguneko dantza izan.

Merezi zuela gehiago, eta horrenbestez, San

Bartolome egunez, herriko patroiaren egu-

nez, dantzatu beharrekoa zela; plazan, jaki-

na. Eta halaxe  eskatu zion dantzari eta txis-

tulari taldetxo hark [Fernando Azpiazu eta

Iñaki Egino ziren taldeko txistulariak] Udalari

ere, Ongarri kultur elkartearen babesean.

“Ongarri kultur elkarteak berak merezi du guk

besteko aitortza. Lan izugarria egin zuen El-

goibarren, eta dantzaren alde ere asko egin

zuten”, esan du horren harira Otaegik.

Ordurako nola edo hala “profesionaliza-

tzen” hasiak ziren dantzari gazte haiek, hein

batean Jose Miguel Etxaniz zumarragarrari

esker. Etxanizek Elgoibartarra zuen emaztea,

eta zapaturo etortzen zen hona, lagunenga-

na. Berak oso ondo ezagutzen zituen hango

dantzak. Halaxe, Gipuzkoako aurreskua eta

beste zenbait dantza ere irakatsi zizkien hark,

Pilar ikastetxeko arkupeetan zapatu eta do-

meka goizetan egiten zituzten entseguetan.

“Zumarragako aurreskua ikasi genuen. Gi-

puzkoako aurreskuaren antzekoa zen, baina

ez horren balletizatua. Aurresku hark hiru

buelta zituen, eta guk ordura arte egiten ge-

Aurten 50 urte beteko dira San Bartolome egunez soka-dantza egiteari ekin ziotenetik, eta urteurren hori orduko au-
rreskularia eta atzezkularia omentzeko baliatuko ditu Haritz dantzari taldeak: Luis Gurrutxaga eta Jose Otaegi. 

Dantzaren soka

Abuztuaren 24an egiten du soka-dantza Haritz euskal dantzari taldeak. 

ERREPORTAJEA

nuenak, berriz, bi”. Gaztedi dantza taldea zu-

ten orduan elgoibartarrek ere erreferente na-

gusia, eta haiek ikustera eta haiengandik

ikastera ere joaten ziren aukera zuten aldiro

hemen gertu dantza egiten zutenean. “Ain-

geruen moduan egiten zuten dantzan, gaur

Haritz dantza taldekoek egiten duten beza-

la”, dio Gurrutxagak. 

San Bartolome egunez
Eta halako batean, iritsi zen egun handia.

1964an gertatu zen, Angel Ajubita alkate zen

garaian. “Ni soldaduska egitetik itzuli eta pa-

re bat urtera izan zen, 24 bat urte nituela”,

oroitu du Gurrutxagak. Luzaroan nahi zutena

lortu zuten, eta berezia, “oso berezia” egin zi-

tzaien. Hain zen berezia, prestakuntza bera

ere berezia izaten zela. “San Bartolome egu-

nean, orkestrak jartzen zigun dantzarako

erritmoa, eta orkestraren erritmoa motelagoa

zenez gu txistulariekin egitera ohituta geun-

denaren aldean, Markinan Ansola anaiek

grabatutako pieza batekin entsegatzen ge-

nuen. Ongarriko magnetofoiarekin joaten gi-

nen Markinara, eta han lagatzen genien, as-

tia zutenean beraiek grabatu ahal izateko”.

“Hunkigarria” zen San Bartolome egunean

plazara dantzara irtetea. “Txiki Egunekoaren

aldean beste glamour bat zeukan”, dio Ota-

egik. Eta dantzariak ere zuriz jantzita irteten

ziren, ekitaldi ofizialetan egin ohi zuten antze-

ra. Gaur bezala, orduan ere jendetza handia

batzen zela oroitzen dute eta “urduri, oso ur-

duri” irteten zirela plazara. “Beldurgarria iza-

ten zen. Hankak dar-dar izaten nituen nik

neuk. Gure taldeko txistulariek behin baino

gehiagotan esaten zidaten lasai egoteko eta

pentsatzeko han zeuden buru denak kalaba-

za handiak zirela. Egiten nuen ahalegina la-

saitzeko, baina ezin”, dio Gurrutxagak.

Gaur emazte dituztenak izaten ziren so-

ka dantzara irteten aurrenak, Otaegiren ara-

bera, baina gogoan dauka orduan ere ez ze-

la beti erraza soka dantzara jendea batzea,

eta hori gaurko aldean jendea ohituago ze-

goela orduan dantza sueltoan egitera. Izan

ere, garai hartan jai arratsaldero izaten zen El-

goibarren dantzaldia Udal Musika Bandare-

kin [eta uda sasoian, gauez] eta atsedenal-

dietan txistulariek jotzen zuten, jendeak suel-

toan dantzan egin zezan.

Dantzari haietako batzuei soldaduskara

joateko ordua ere iritsi zitzaien, baina, eta be-

rriek ordezkatu zituzten tarte horretan. Solda-

du joateko deia jaso zutenetako bat Otaegi

bera izan zen. “Bi urteko etena izan zen nire-

tzat”, dio. Gurrutxagak ere urte batean egin

zuen huts San Bartolome eguneko soka

dantzan, arrazoi beragatik.

Herrigunetik kanpora egindako
irteerak

“Gaurko Haritz dantzari taldearen profe-

sionaltasunik gabe”, baina dantzari taldetxo

hura ere hasi zen “seriotzen, talde itxura har-

tzen”. Herriko landa auzoetara joaten ziren

dantzara, eskatzen zietenean. Ohikoak ziren,

esate baterako, Idotorbeko jaietan eta baita

Finalista Eguneko eta Morkaikoren eguneko

ospakizunetan ere. Azkue auzora ere joan

izan ziren, baina ez talde bezala. Hara aurres-

kularia eta atzezkularia bakarrik joan ohi ziren

soka dantzara, soka bera auzotarrek osatze-

ko ohitura zutelako. Tallarretik irtenda joaten

ziren halakoetan dantzara, eta dantza egin

eta lanera itzultzen ziren berriro sarri askotan.

“Egun horietan alkandora txuria jantzita joa-

ten ginen lanera ere, gero zuzenean dantza-

ra joan ahal izateko”, zehaztu dute. Madari-

xara eta Aizpurutxora ere joan izan ziren dan-

tzara, azken horretara Julian Lekuona aba-

deak eskatuta. Aizpurutxora joan ziren egun

hartan, gainera, Carlos Arrese Elgoibarko al-

kate izandakoa ere eurekin batera joan zen

Azkoitira autobusez [Aizpurutxoa zeukan

emaztea Arresek]. Afari-meriendatxoa egin

ostean, Azkoitira zuzendu ziren denak eta

han Elorza txirrindulariari egiten ari zitzaizkion

omenaldiaren aitzakian sortutako jaiaz goza-

tzeko aukera izan zuten.

Anekdotetako bat baino ez da hori.

Milaka dituzte, dantzak bazter asko eta

batez ere jende asko ezagutzeko aukera

eskaini zielako. “Baita urte askoan sa-

soian  mantentzeko aukera ere”, bota du

bat-batean Otaegik. Eta halaxe daude

gaur ere: sasoiko. Gusto handiz ekin zio-

ten dantzari gaztetan eta gusto handia-

goz jarraitzen dute gaur euren ondoren-

goen jarduna. “Eta ez dadila dantzaren

soka eten”, bota du Otaegik. 

Luis Gurrutxaga Joxe Otaegi

Edurne Gabilondo Loyola
Jose Mª Azpeleta Iturricastillo

Zuzenbidean lizentziatua

Jai zoriontsuak denoi

Higiezinen sektoreko peritu judiziala

san Frantzisko 51, BeHea - elgoiBar- tel: 943 74 44 67

INMOBILIARIA AGENTZIA

317

api

API {

Gabilondo

Azken bi etxebizitzak Geminis 
etxe-gunean, garaje eta trastelekuarekin

132.187 €

ELKARRIZKETA

MIKEL

Jaietan non-nahi ikusiko dituzu. Pauso azkarrean ibili ohi dira batetik bestera, gehienetan bakarrik. Ikusiko dituzu
kale bazterren batean argazki-kameraren pantailatxoari begira, ekitalditik ekitaldirako tartetxoan ordura arte egin-
dako lana errepasatzen, edo ikusiko dituzu motxila astuna bizkarrean hartuta dabilen espezie bereko beste norbaite-
kin kafea hartzen, jartzeko astirik gabe sarri. Argazkilariak dira. Jaietan gozatzen eta gozarazten ari direnengan izaten
dute begia jarrita, eta egunean 500 bat argazki egiten ditu batez beste haietako bakoitzak. Horietako bat da Mikel
Askasibar eibartarra. Elgoibarko Udalarentzat ariko da lanean aurten ere, Jabi Leonekin batera.

“Zezenak erakartzen duen jendetzak eta Txiki
Eguneko naturaltasunak harritzen nau gehien”

ARGAZKILARIA

Mikel Askasibar, Alfonso Arrillaga eta Aitor Zabala.

ASKASIBAR

Zein da jaietako egunik edo momenturik erretrataga-

rriena?

Txiki Eguna, zalantzarik gabe. Txaranga Errosario

kalean sartzen den momentua izugarria izaten da,

eta baita kalejira plazan bukatzen dutenekoa ere.

Jendea erabat deshinibituta egoten da, eta argazki-

laria oharkabean pasatzen da. Ikaragarria izaten da.

Jendea edozertarako prest egoten da. Nor berera

egoten dira, gainera, jaiaz disfrutatzen, eta horrek as-

ko errazten du gure lana.

Lanerako egun konplikatua izan ohi da, baina.

Zoramena izaten da, zoramen hutsa. Min hartzeko

arriskua ere izaten da, eta materiala hondatzekoa ere

bai. Saiatzen zara argazki kamera babesten eta men-

talizatuta joaten zara bultzakadak, ukondokadak eta

dena delakoak jasateko. Badakizu zer daukazun Txiki Eguna kubritze-

ra zoazenean. Aukera dago, jakina, balkoi batera igo eta argazki guz-

tiak handik ateratzeko ere, baina ez zait iruditzen berdina denik. Behe-

an gelditzen den argazkilaria jaiaren parte da, eta aukera handiagoa du

jaia barru-barrutik erretratatzeko.

Gauza berririk egin daiteke Txiki Egunean?

Bai, jakina. Argazkilaritza ez da gaurko kontua, baina beti dago gauza

berriak  egiten saiatzeko aukera. Orain, adibidez, selfiak modan daude,

eta hori jakinda, saiatu zaitezke gauza berriak egiten. Elgoibarko Udal

Musika Bandaren kontzertu batean egin daiteke gauza berririk? Ba bai.

Iaz, adibidez, plazako frontoian barik arkupeetan egin zuten San Barto

lome eguneko kontzertua, eta saiatu ginen argi jokoekin-eta leku alda-

ketak ematen zion berezitasun hori argazkitan jasotzen. 

Eibartarra zara zu. Gogoan daukazu zure lehenengo Txiki Eguna?

Bai. Kanpo-kanpotik bizi izan nuen. Poteo orduak kubritzeko eskatu zi-

daten eta nire buruan 14:00ak artekoa sartzen zen hor. Muruamendia-

raz gozotegi pareraino ibili nintzen txarangakoen ondoan eta elkarri tar-

ta jaurtitzen-eta harrapatu nituen. Sekulako argazkiak nituelakoan joan

nintzen etxera, eta zera! Onena galdu nuen. Lehenengo belarri-tiraka-

da haren ondotik, ondotxo dakit orain Errosario kalean egosten dela

egun horretako onena.

Iñaki San Martin ‘Soarte’, Txiki Egunean, txarangakoen artean.

Jabi Leon, hesiaren atzetik lanean, sokamuturrean.

“Sarri pentsatu dut zortzi gigakoarekin barik 
hamar megako txartelarekin etortzea”

Iñaki San Martin ‘Soarte’, Txiki Egunean, txarangakoen artean.

Zerbaitek harritzen zaitu sanbartolome jaietan?

Zezenak erakartzen duen jendetzak eta Txiki Egunaren naturaltasunak.

Leku gutxitan topatzen da Txiki Eguneko giro hori. Ni eibartarra naiz,

eta inbidia sanoz bizi dut egun hori. Eta ez naiz ari esaten jaietako gi-

roa egun bakarrera mugatzen denik, baina Txiki Eguneko giroa hain da

naturala, hain da bat-batekoa, hain da ezberdina, bakarra egiten due-

la.

Zenbat argazki atera ditzakezu Txiki Egun batean? Zenbat jaietan, oro

har?

Ikaragarri asko. Gehiegi. Egunean 500 bat? Badakizu zer gertatzen

den? Zer aldatu den 2005etik hona? Gaur, ia momentuan bertan igo-

tzen ditugula argazkiak eta sarri askotan ez garela gai egin dugun lana

arretaz zaintzeko ere. Argazkiak egin ahala igotzen ditugu ia-ia, ekitaldi

batetik besterako tarteetan, eta aukeraketa azkar horren erruz sarri

oharkabean pasatzen zaizkigu lanik onenak. Bat-batean aritu beharrak

hori dauka.  Eta jakina, egin dugun guztia zenbatzeko astirik ere ez du-

gu hartzen. Bere gauza ona ere badu horrek, hala ere. Lehen, aukera-

keta behin eguneko guztiak amaitutakoan egiten genuelako eta asko

luzatzen zelako gure lan jarduna.

Aukeraketa egitea beti da zaila. Badaude argazki onak, badira derrigor

atera beharreko momentuak, keinuak...

Bai. Behin baino gehiagotan pentsatu izan dut 8 gigako txartelarekin

barik 10 megakoarekin etortzea lanera, horrenbeste argazki ez atera-

tzeko.  Gutxi-asko, argazki-karreteekin genbiltzanean egiten genuena 

egin beharko genuke hartara: zorrotzagoak izan gure lanean eta hobe-

to aukeratu zer erretratu. Hau da, pentsatu beharko genuke: aterako

ditut lau argazki, baina laurek izan beharko dute zoragarriak. Gaur ger-

tatzen zaiguna da, baina, ezin dugula ezer galdu, dena jaso behar du-

gula argazkitan, eta etengabe ari garela disparatzen.

Material garestiarekin egiten duzue lan. Jaietan badu bere arriskua zuk

zeuk aitortu duzun moduan. Izan al duzu sustorik noizbait?

Plastikozko poltsak-eta erabiltzen ditut, bereziki Txiki Egunerako edo

euria ari duenerako, eta izorratu izan zait kamera bat edo beste, baina

zorionez, matxura txikiak izan dira. Motxilak jaietan hartzen duen izer-

di-antza ere izugarria izaten da. Hori bai, ni ez naiz zuek bezala zeze-

nera irteten. Hor bai dagoela arriskua. Nik beti esaten dut zezenaren

kontra bi aukera dauzkazula: galdu edo gehienez ere, enpatatu. Hesi

atzean jartzen naiz ni, baina aukera balego udaletxeko balkoitik edo

beste goi batetik egiteko, hobe. Behin, hesi atzean nengoela, etorri zi-

tzaidan zezena  eta hatz batean kili-kili baino gehiago ere egin zidan,

Ainhoa Andonegi BARRENeko kazetaria, Errosario kaleko balkoi

batean, Txiki Egunean

Ainara Argoitia BARRENeko kazetaria, Umeen Egunean. Asier Orbea BARRENeko kazetaria, sokamuturrean, zezenarekin aurrez aurre.

Gurutze Gorrikoak Aitor Zabala artatzen, sokamuturrean.

Arg.: Mikel Askasibar

Arg.: Mikel Askasibar Arg.: Mikel Askasibar

ginen hesi atzetik lan egiten genuenak eta denborarekin ikusi dut gero

eta gehiago garela hesi atzean. Ikusi dut Aitor [Zabala] harrapatzen, Al-

fonso [Arrillaga Ostarku] buruan koskor ederrarekin... Edu Arrillagak

egin zuen liburu dotore askoa sokamuturraren inguruan, eta eginbeha-

rrekoak eginda daude hor.

Zeintzuk argazki egin etxean pentsatuta etortzen zara? 

Ez, baina etorri aurretik beti errepasatzen dut aurreko urteetan eginda-

ko lana eta baita beste argazkilariek egindakoa ere, zer gauza berri egi-

ten saia naitekeen ikusteko edo aurrekoetan zerk ihes egin didan ikus-

teko.

Falta da zerbait?

Seguru baietz, baina horri sanbartolomeak amaitu ostean erantzun

ahal izango dizut hobeto.

Lanean ari garenok ekitaldi batzuetan gehiegi sartzen garela kexatuko

dira batzuk. Non dago muga argazkilariak protagonista bihur ez daite-

zen?

Hori horrela da eta kezkatzen nau gai horrek, egia esan, baina ez da

erraza, ez pentsa. Gaur egun, gero eta ekitaldi gehiagotan, izen handi-

ko taldeen kontzertuetan-eta, denbora tarte bat lagatzen zaiei argazki-

lariei euren lana egiteko, eta denbora hori agortu ostean, denak kan-

pora bidaltzen dituzte taldean. Bruce Springsteen-en kontzertuan, adi-

bidez, egin zuten. Baina, jakina, zaila da ekitaldi guztietan hori egitea.

Iruditzen zait logika jarraitzean dagoela gakoa. Argazkilariok jakin behar

dugu jendeak ikusi nahi duela eta jende horrek ulertu behar du gu la-

nean ari garela. Sarri sentitu naiz gaizki, egia esan, baina lanean ere ba-

nago eta ez da erraza. Gaur, gainera, jende asko ari da argazkiak egi-

ten eta elkarri traba egitea normala da. Hori bai, beti begiratzen dut

atzean zein daukadan eta ikusten badut guraso bat ari dela be-

re seme-alabari argazkia egiten, saiatzen naiz txanda errespe-

tatzen. 

Udalarentzat ari zara lanean. Mugarik baduzu zeure lana egin

ahal izateko orduan?

Egitarau ofizialean dagoena kubritzera mugatzen naiz ni. Hori

egiteko ordaintzen didate, eta hori da nire muga bakarra. Baina

bezero batentzat ari zarenean, edozein dela ere bezero hori,

saiatzen zara gustatuko zaion hori egiten, salgarri dena egiten.

Zuk argazki bat egin behar baduzu, baina aurrez baldin badaki-

zu argazki hori bezeroari ez zaiola gustatuko eta ondorioz ez di-

zula erosiko, ba ez duzu egiten eta punto.

Photoshop bai edo ez?

Ez naiz aldekoa, baina gaur gabiltzan moduan, astirik ere ez du-

gu izaten erabiltzeko, egia esan. Nik raw formatoan egiten ditut

argazkiak eta kameran bertan errebelatzen ditut. Han mozten di-

tut nire gustura eta zuzenean igotzen ditut. Albumak-edo egin behar

baditut, nibelatuko ditut beharbada argazkiak, edo emango diet kolo-

re gehiago edo gutxiago, baina horixe. Gehiago ez. Sokamuturreko ar-

gazki batean zezena korrikalariarengana gerturatzea eta halakoak ez

behintzat. 

Sanbartolomeetan egin dituzun argazki guztietatik zure gustuko bat

aukeratzeko gai izango zinateke?

Azpilikuetak egin zidan bat aukeratuko nuke, goitibehera batek harra-

patu ninduenekoa. 

Hori ez diguzu bidali?

Intimate eskubideari helduko diot.

Bai, baina zeuk egindako bat aukeratu beharko bazenu?

Ez, ezinezkoa zait. Txiki Egunekoak, adibidez, ia denak gustatzen zaiz-

kit. Txiki Egunean egiten ditugun bertikalak, argazki-hondoan txaranga

agertzen deneko argazkiak, asko gustatzen zaizkit eta baita Umeen

Egunean buruhandi eta erraldoiekin egindakoak ere.

Gustagarri edo gogaikarri zaizu parrandan dabiltzanen inguruan lane-

an jardutea?

Gogaikarri ez. Normala da tartean jendeak traba egitea ere, baina jaie-

tan argazkiak egiten ibiltzea beti da gustagarri. Jendea pozik dabil eta

poztasun hori erretratatzea beti da polita. 

Noiz hasi eta noiz bukatzen da jaietako egun bat argazkilariarentzat?

Oso goiz hasten da eta oso berandu bukatu. Ordu asko dira, ordu as-

ko jarraian, eta leher eginda bukatzen dugu. Egun guztia batetik bes-

tera, hamar kilo pasatxoko motxila bizkarrean hartuta... askok uste

izango dutena baino gogorragoa da. Eta hori ni kanpokoa naizela eta

ez daukadala lana bukatu ostean lagunekin pote bat hartzeagatik egu-

na luzatzeko arriskurik. Sanbartolomeak bukatu eta mendira joatea

gustatzen zait.

Argazki konprometiturik bai?

Ez, ez. Ez daukat gogoan. Baina disfrutatzen dut jubilatuen bazkarian-

eta. Dantzaldia izugarria izaten da. Hango giroa argazkitan jasotzea ere

zaila izaten da askotan, baina ikustea zein gustura ari diren dantzan,

zein solte dabiltzan... Hori itzela da, oso dibertigarria.

Ainara Argoitia

Gurutze Gorrikoak Aitor Zabala artatzen, sokamuturrean.

Edu Arrillaga Txiki Egunean lanean.

Arg.: Mikel Askasibar

